Ko e fokotu’utu’u  ‘a  Bishop Brown ki he Fakafotunga fo’ou ‘a e Siasi 
‘Ihe ‘eku fefononga’aki ‘I he Konifelenisi ‘oku ou fanongo ki he ngaahi talanoa  mateaki  ‘o e lotu pea mo e ngaahi talanoa fakatupu  hoha’a mo fakamamahi ki he loto.

‘Oku pehe ‘e Timote,”He ko e laumalie na’e foaki ‘e he ‘Otua kiate kitaua, na’e ‘ikai ko e Laumalie angafo’I , ka ko e angamalohi, mo ‘ofa mo valoki.(2 Tim 1:7)
Kuo taimi ke fakafotunga fo’ou ‘a e Siasi. Ko e taimi pea mo e mamani kuo liliu. Ka ko hotau ui ‘oku tu’umau  pe ia.

Kia  Sione Uesele,  ko ‘etau taumu’a ke liliu ‘a e fonua,  tautefito ki he siasi ; pea ke tufaki ‘a e ma’oni’oni  fakafolofola he funga ‘o e fonua.
Ke fakakaveinga  ‘a e  siasi  ke ta’emanavahe ‘I he ‘etau falala ki he ‘Otua ‘o e mohu me’a ‘aia tene tataki kitautolu ki he mo’ui tui mo e ngaue.

Ko hotau tokolahi I he konifelenisi  kuo tupu mei he  8 miliona ki he 18 miliona ‘ihe ta’u e 40, ka ko e ma’u lotu ‘oku tu’u ma’u ia ‘I he 40,000 he Sapate. Kuo holo ‘a e memipa mei he 117,000 ki he 90,000.
Ko e Seketi, faifekau, memipa moe kau taki, ‘oku nau fehu’I ‘a e ‘uhinga ‘o e holo lahi ni. Kuo taimi ke   fehu’i   mo  kitautolu, pe’oku tau ngaue fakataha ki he misiona ‘o e ngaohi tisaipale ma’a Sisu Kalaisi pea ki he liliu  fo’ou ‘o e mamani.
Kuo tau ‘osi kamata:
‘Ihe Seketi kuo ngaue fakataha ‘a e kau faifekau  ‘I he misiona ‘o e fetokoni’aki mo fekau’aki  mo e komuniti.
 Ko e kau Pule Fakavahe kuo nau ma’u faingamalie ke poupou  moe  visone ‘o ‘ikai ko e tokanga pe ke  fakama’opo’opo ‘a  e vahenga. 
Ko e Poate ‘a e kau memipa ‘oku nau ngaue mo e Pisope ,  kau taki ‘o e konifelenisi ke  fekumi ‘o ha founga ke fakaloloto ‘a e ngaue vaofi ‘I he va ‘o e faifekau mo e kau memipa.
Ko e kau faifekau , kau memipa kuo lava ke kau fakataha  ki he  ako  na’e fai ‘e Doug Anderson, Eric Geiger (Simple Church) pea mo Bishop Robert Schnase(5 Practices of Fruitful Congregations).
Ko Bishop Schnase tene ‘I he Konifelenisi  fakata’u.  Ko Doug Anderson ‘e lava mai ‘I ‘Okatopa.

‘E ‘ata ‘a e ngaahi ako tena fai ki he kau faifekau pea ki he kau memipa foki ‘o e ngaahi siasi.

Ke hoko atu  ‘a e ngaue fakataumu’a ‘I he misiona pea mo hono  kavenga fakapa’anga, ‘oku ‘iai  ‘a e fokotu’u  e  4  ‘e ‘oatu ki he konifelenisi ke ale’ai  mo  paloti.
Koe ngaahi fokotu’u ‘e 4:
1. Toloi ‘a e Section V ‘o e Senolo  kau ki hono fokotu’utu’u ‘o e  Poate mo e ngaahi Komiti tokoni.  Ke  fai ha  fokotu’utu’u fo’ou ‘o ‘omai   ki he 2011. Pea ke toki fakakakato ‘a e ngaahi fakalelei mo e fa’unga  ki he 2012.
2. Liliu‘a e  vahenga  mei he 7 ki he 4.  Ke ngaue’aki ‘a e malohinga  ‘o e  seketi  ke   langafo’ou  ‘a e  misiona. Ko e kau Pule fakavahe ke  tokanga ki  he  langa ‘o e  misiona ‘a e siasi mo e seketi. Ke fai mo e ngaahi ako  ke tokoni  fakalukufua. Ko e fakama’opo’opo  ‘o e ngaue ke fai ki  Sacramento Uesite.  Ke fai ‘ehe  Konifelenisi ‘a hono tu’utu’uni ‘o e ngaahi vahenga,  ko e Pisope tene laine’I  ‘a e vahenga.  
3. Ke  totongi ‘e he siasi fakakolo ‘a e penisoni  ‘a e faifekau . ‘E tokoni eni ki he siasi  ke ma’ama’a   ‘a hono  fua ‘o e ‘inasi ki he konifelenisi. Pea lava  ke mahino ‘a hono ngau’e ‘aki ‘o e ‘inasi ki he misiona.
4. Liliu e vahenga kamata ‘o e  faifekau ke fe’unga  mo e to ‘a e ‘ ekanomika.  Ko e  founga lolotonga ‘oku  vave ange ‘a e hiki vahenga he ngaahi fakamole   ki he nofo mo e  mo’ui.
Ko e sitepu ‘e 4  ‘oku ‘ikai ko e ngata’anga ia.

Ko e siasi ‘oku taumu’a ki he misiona fakakalisitiane. Ko e ‘ilo ‘o Kalaisi ‘I he ngaue fakasevaniti   hange koia na’e fai ‘e Kalaisi.
Ko e Siasi fakatupu fo’ou ‘oku ne fehu’i:  fefe kapau ko e siasi  na’e tokanga ki he ngaahi ‘aho kehe ‘o e uike, fefe kapau ko e siasi ko e ngaue ke fai, fefe kapau ko e siasi ko e matapa ‘e tahaafe ‘oku ava kehekehe ki he ngaahi kaveinga mo e ‘ausia ‘a e siasi?

‘Oku ‘ikai  totonu ke fai ‘a e fakalakalaka fakafo’ituitui. ‘Oku tau fiemau ‘a e tataki ‘a e ‘Otua ‘o tau fetakinima.
 Koe  visone, ‘e malava  ke liliu lolotonga ‘etau ngaue ma’ae ‘Otua. ‘Oku ‘ikai koe  ngata’anga, ka ko e fakapapa’ui ‘o e  tataki ‘a e ‘Otua ‘I he lolotonga ni.                        
Ko e ‘Otua ‘oku ne tataki kitautolu ki he taimi ‘oku: 
‘Ihe Metotisi Fakatahataha, ko e memipa mo e faifekau- ‘oku na tatau ‘I he mateaki mo e fiefia ke ngaue  fakalaumalie mo e ngaohi tisaipale pea ke ‘oua na’a fakalavea, kae  fai lelei pea ke nofo ‘ihe ‘ofa ki he ‘Otua. 
‘Ihe Metotisi Fakatahataha ko e kaingalotu pe koe misiona ke tukuingata ‘I he kaveinga ko e ngaohi tisaipale ma’a Kalaisi pea mo e fakatupufo’ou ‘o e mamani. 

‘Ihe Metotisi Fakatahataha  ko e memipa ‘o e siasi mo e komuniti ke tupulaki ‘a e fanongo ki he ui, fakapapau ke ngaue mo  fakamo’oni ma’a Kalaisi. 

‘Ihe Metotisi Fakatahataha ko e faifekau ‘oku mo’ui fakalaumalie, sipinga  mo e  fa’ifa’itaki ‘anga ‘o e komuniti ‘oku fonu fiefia ‘I he  ngaue fakamisinale mo e tui ‘Otua. Ko ‘etau misiona ko e ngaue fakataha ‘a e faifekau mo e kau memipa, fakaloto kolo mo e mamani lahi, ‘I he ngaahi lea takitaha ‘I he seketi, komuniti mo e fekau’aki ke ho’ata ‘a ‘etau taha ‘ia Kalaisi. 
Ko ia ‘oku ‘ikai ko e taimi eni  ke angafo’i. Ko e ‘Otua ‘oku angafalala. Ko hotau ‘otua ko e ‘Otua ‘o e mohume’a , ko e ‘Otua tene foaki kiate kitautolu ‘oku ngaue mateaki li’oa.                      
